
11-23/MOC-00037. Erabakia, zeinaren bidez Nafarroako Gobernua premiatzen baita Nafarroako Industriarako Plana taxutzen has dadin
Osoko Bilkurak onetsi du
Legebiltzarreko Erregelamenduko 125. artikuluan ezarritakoa betez, agintzen da Nafarroako Parlamentuko Aldizkari Ofizialean argitara dadin Nafarroako Parlamentuko Osoko Bilkurak 2023ko irailaren 28an onetsitako erabaki hau, zeinaren bidez Nafarroako Gobernua premiatzen baita Nafarroako Industriarako Plana taxutzen has dadin. Hona testua:
“Nafarroako Parlamentuak Nafarroako Gobernua premiatzen du:
1. Nafarroako Industria Plana taxutzen has dadin, gure industria-sarearen lehiakortasuna hobetzeko, ekoizpen jasangarrira bideratutako trantsizio ekologiko eta digitalean aurrerapausoak emate aldera, eskaerari erantzunen dion maila guztietako prestakuntza-eskaintzarekin eta lankidetza publiko-pribatuarekin, bereziki I+G+Brekin zerikusia duen orotan, halako moduz non ahalbidetuko baitigu aurrera egitea balio erantsia duten produktuetan oinarritutako ekonomia baterantz, aberastasuna eta kalitatezko enplegua sortuko dituena.
2. Nafarroako Industriarako Plana eragile ekonomiko eta sozialen ordezkariekin adostu dadin.
3. Lankidetza publiko-pribatuaren esparruan, laguntza publikoak jasotzen dituzten enpresei errotze-bermeak eta kalitatezko enpleguarekiko eta berotegi-efektuko gasak murriztearekiko konpromisoa eska diezazkien.
4. Nafarroako Industriarako Planak Nafarroan industria ezartzeko dauden lurralde desorekei erantzun diezaien.
5. Nafarroako Industriarako Planak sektoreko langileen osasuna bermatzeko konpromisoak eta jarduketa-ildoak bildu ditzan.
Iruñean, 2023ko irailaren 29an
Lehendakaria:  Unai Hualde Iglesias

